
PERANAN DAN SUMBANGAN KESULTANAN MELAYU KELANTAN DALAM
PEMBANGUNAN NEGERI

NIK HASSAN SHUHAIMI NIK ABD. RAHMAN*

Abstrak

Artikel ini menghuraikan tentang sejarah perkembangan negeri Kelantan bermula dari zaman pra sejarah. 
Tumpuan diberi kepada peranan dan sumbangan Kesultanan Melayu Kelantan dalam pembangunan 
negeri. Tiga era pemerintahan yang menjadi fokus ialah era Sultan Long Yunus Ibni Almarhum  Sultan 
Long Sulaiman (1762-1798), Sultan Muhamad 1V Ibni Almarhum Long Kundor, and Sultan Yahya Petra 
Ibni Almarhum Sultan Ibrahim (1975-1975).

Abstract

This article describes the historical development of Kelantan state in the prehistoric times. The focus is on 
the role and contribution of the Malay Sultanate of Kelantan state in the development of the state. Three 
era of focus are the era of Sultan Long Yunus Ibni Almarhum  Sultan Long Sulaiman (1762-1798), Sultan 
Muhamad IV Ibni Almarhum Long Kundor, and Sultan Yahya Petra Ibni Almarhum Sultan Ibrahim (1975-
1975).

Pengenalan

Negeri Kelantan dipercayai wujud lebih awal daripada yang dipercayai wujud dan tidak seperti disarankan 
oleh banyak penulis seperti Rahmat Saripan (1986) dan lain-lainnya. Ini berasaskan kepada bukti arkeologi 
dan sumber China.

Mengikut Anker Rentse (1947), penyelidikan beliau menemui tembikar perdagangan zaman Song (Anker 
Rentse, 1947) dan Ming serta Qing. Antara penemuan itu dapat disenaraikan seperti berikut :

Zaman Song (1)
Zaman Ming (5) dan duit syiling emas (4)

Selain daripada itu arkeologi yang dijumpai di daerah Gua Mentari, Gua Musang, Gua Cha dan Gua 
Choras menemui artifak zaman Hoabinhian dan Neolitik. Antara jumpaan itu ialah rangka manusia cara 
pengkebumian masyarakat Hoabinhian (melutut), Neolitik (lurus) dan warisan masyarakat Cina di Galas. 
Pentarikhan yang diperolehi menunjukkan prasejarah di Ulu Kelantan bermula semenjak zaman akhir 
Plestosen atau awal Holosen. Selain daripada di Ulu Kelantan dijumpai alat batu tulang mawas dan alat 
logam. Justeru itu kita pasti bahawa Kelantan wujud semenjak prasejarah lagi. Namun tidak ada bukti 
kewujudan satu sistem pentadbiran yang boleh dikaitkan dengan kewujudan negeri. Tetapi sumber Cina 
ada menyebut tentang wujudnya Ci-lan-tan semenjak zaman Song seperti dalam catatan Caho-Ju-kua 
(1226) [Paul Wheatley, 1961:69]

1.0

 “This country is extensive, the soil is sterile and arable land scarce.… The goods used in trading 
are Annamese cottons, blue plates, decorated cups, red and green beads, lutes and other musical 
instruments”. Ia dipercayai nama disebut oleh orang Cina untuk negeri Kelantan

Terdapat satu lagi tempat bernama Chih-tu (Tanah merah) (Paul Wheatley, 1965). Tempat ini dipercayai 
terletak di Kelantan. Chih-tu dipercayai terletak di kawasan Tanah Merah, Kelantan. Cerita tentang Chih-
tu terdapat dalam Hsin T’ang Shu, cahp 82 ff 3 recto – 5 verso; dalam Pei Shih, Chap 5, ff. 11 verso 
– 14 recto; Taiping Yu Lan Chap 787, ff. 1 verso-recto; Wen-hsien T’ung-kao chap331, ff. 2, 602, 3. 
Mengikut Paul Wheatley, 1961:26 Chih-tu menerima utusan dari negeri China semenjak akhir abad 7 
iaitu beberapa kali semenjak 607 Masihi. Maka berdasarkan kepada kewujudan Chih-tu pada awal abad 
ke 7, (Paul Wheatley, 1961) bermakna Kelantan telah wujud seawal itu. Tetapi kawasan di utara lebih 
menonjol dari kawasan selatan, di mana terdapat pusat pemerintahan kesultanan negeri Kelantan pada 
hari ini. Kebanyakan sarjana melihat kewujudan penempatan semenjak zaman prasejarah iaitu zaman 
Hoabinhian (Anker Rentse, 1947).

Prasejarah Dan Protosejarah

Kegiatan arkeologi di negeri Kelantan telah berjaya mengesan beberapa buah tapak arkeologi dan 
membuktikan bahawa sejarahnya bermula dari zaman prasejarah lagi. Anker Rentse, dalam tahun 1947, 
melaporkan iaitu terdapat dua tapak arkeologi zaman Mesolitik, 17 tapak arkeologi zaman Neolitik, 1 
tapak arkeologi zaman Gangsa, 1 tapak arkeologi zaman Sung, 5 tapak arkeologi zaman Ming dan 4 
tapak arkeologi menghasilkan tinggalan duit syiling emas kerajaan Melayu di negeri Kelantan. Daripada 
30 buah tapak arkeologi itu hanya 3 buah tapak sahaja yang digalicari. Tapak-tapak yang digalicari itu 
ialah tapak arkeologi di Gua Cha, di Gua Menteri dan di Gua Musang.

Banyak lagi usaha arkeologi yang boleh dibuat di negeri Kelantan. Kepercayaan ini berdasarkan oleh 
keadaan geografi negeri Kelantan. Pendapat iaitu Semenanjung Tanah Melayu merupakan jambatan yang 
menghubungkan tanah besar Asia Tenggara dengan kepulauan Asia Tenggara di zaman Plestosen yang 
membolehkan migrasi fauna dan manusia daripada benua Asia kepada kepulauan Asia, maka pastilah 
kedudukan negeri Kelantan di utara Semenanjung Tanah Melayu itu adalah penting dan strategik di 
zaman itu. Dengan itu negeri Kelantan seperti negeri-negeri lain di Semenanjung Tanah Melayu sebagai 
seperti batu loncatan bagi perkembangan dan penyebaran kebudayaan di zaman prasejarah, sama ada 
melalui perpindahan penduduk, diffusi.

Di zaman protosejarah pula, berikutan dengan perkembangan perdagangan laut Asia, kedudukan 
geografinya memungkinnya memain peranan yang penting dalam arena politik dan perdagangan awal di 
Asia Tenggara. Oleh kerana itu tidak menghairankan kalau ahli-ahli sejarah dan sarjana-sarjana dalam 
pengajian China percaya bahawa telah wujud beberapa buah kerajaan di negeri Kelantan selewat-
lewatnya pada abad ke-5 Masihi. Kerajaan itu berbentuk kerajaan awal tempatan. Nama kerajaan itu 
ialah Ho-lo-tan, Tan-tan dan Ch’ih-tu (Tanah Merah).

Ho-lo-tan pernah menghantar perutusan ke negeri China pada tahun 430 Masihi (O.W. Wolters, 1967: 
151). Mengikut Moens (1939), Ho-lo-tan itu terletak di Kelantan dan nama Ho-lo-tan pada pendapat 
beberapa orang sarjana adalah sama dengan nama K’ou-lu-tan dan Kau-lo-chieh. Sementara itu, Tan-tan 
pernah menghantar perutusan ke negeri China pada tahun 530 Masihi. Kedudukan negeri ini mungkin 
bersempadan di antara negeri Kelantan dan Terengganu, dan mengikut Paul Wheatley (1961), adalah 
disatu kawasan di Kuala Sungai Besut. Negeri Ch’ih-tu (Tanah Merah) menerima perutusan daripada 
negeri China pada tahun 607 Masihi. Ianya dipercayai terletak di tebing Sungai Kelantan. Pendapat 
itu didasarkan kepada keterangan geografi yang dicatat dalam laporan China dan dipadankan dengan 
keadaan alam sekitar di kawasan Sungai Kelantan dan perkembangan penduduk prasejarah dan 
protosejarah.

Ini ditambah pula dengan terdapat kesan-kesan perlombongan emas di zaman purba di kawasan tersebut. 

2.0

Selain daripada emas, logam timah juga dipercayai wujud di bumi negeri Kelantan. Kawasan lombong 
emas di Sungai Kelantan, ialah kawasan sekitar Ulu Galas dan Sungai Nenggiri (Sungai Jenera dan 
Sungai Wias) dan kawasan yang menghala ke timur laut ke kawasan Sungai Setong, Sungai Mempelam 
dan kawasan yang terletak ke utara iaitu kawasan di timur Sungai Pergau (Sungai Jintiang dan Sungai 
Sokor). Kawasan di barat laut iaitu kawasan sekitar Sungai Tadoh yang menghala ke Tomoh yang terletak 
di Ulu Sungai Telubun (Sungai Sai dan Sungai la). Kawasan Ulu Belom dan Ulu Sungai Patani juga 
di antara kawasan yang dipercayai kaya dengan logam emas. Kawasan-kawasan itu dipercayai dari 
kawasan lombong emas yang terkenal pada satu ketika dahulu iaitu Raub, di negeri Pahang. Logam 
berkait dengan emas itu boleh dilombong melalui teknik tanpa lombong iaitu dengan menggali.

Emas memang telah menjadi bahan yang utama dan istimewa kepada manusia sejak zaman purba. 
Kawasan yang kaya dengan sumber emas akan terkenal di seluruh dunia dan jadi tumpuan kepada 
pedagang dan pengembara. Semenanjung Tanah Melayu adalah tergolong dalam kawasan yang digelar 
Suvarnahhumi yang memberi maksud Bumi Emas atau Semenanjung Emas. Di dalam peta Ptolemy, 
(Paul Wheatley, 1961) beberapa buah sungai utama di Semenanjung Tanah Melayu dicatatkan. Mengikut 
pendapat Paul Wheatley (1961) pastilah sungai-sungai yang utama yang tercatat dalam peta itu adalah 
sungai yang ada kaitan dengan kawasan perdagangan emas. Sungai Attaba yang terdapat dalam peta itu 
dipercayai sebagai Sungai Lebir di negeri Kelantan (Anker Rentse, 1947).

Pentingnya negeri Kelantan dalam perkembangan tamadun dan kebudayaan dan perdagangan di zaman 
purba negeri Kelantan dapat dihubungi oleh negeri-negeri yang terkenal dengan sejarah purba seperti 
Perak, Pahang, Kedah, Perlis dan Patani melalui jalan darat dan sungai. Daripada Kuala Sungai Kelantan, 
seseorang pengembara boleh mengembara ke Pahang melalui Sungai Lebir, Sungai Galas, dan Sungai 
Nenggiri. Dari situ, melalui Sungai Tembeling dan Sungai Jelai dan akan sampai ke Kuala Sungai Pahang. 
Dengan melalui Batu Melintang, Hulu Sungai Pergau, kita dapat masuk ke negeri Perak dan Kedah. 
Kaedahnya ialah dengan menyeberangi sempadan negeri Thai masuk ke Lembah Belom Perak dengan 
melalui Sungai Todoh (anak Sungai Pergau). Lembah Belom bersambung dengan Betong di Hulu Sungai 
Patani. Melalui Sungai Ketil kita dapat masuk ke Kuala Sungai Merbok. Sungai Patani dan Sungai Telubin. 
Kawasan tersebut boleh dihubungi melalui Sungai Pergau dan Lembah Belom. Maka kemungkinan 
besar ada pedagang yang menggunakan jalan darat dan sungai untuk menyeberangi Semenanjung 
Tanah Melayu ketika jalan laut iaitu Selat Melaka tidak begitu selamat akibat daripada kewujudan lanun. 
Jalan darat dan sungai itu menjadi penyambung kepada pusat perdagangan di Lembah Bujang (H. G. 
Quaritch Wales, 1940) iaitu kawasan di sekitar Sungai Merbok dengan Kelantan sejak awal kurun Masihi 
lagi. Sekiranya hal ini benar sudah pastilah negeri Kelantan juga memain peranan yang penting dalam 
perkembangan perdagangan awal Timur-Barat.

Kedudukan negeri Kelantan di Semenanjung Tanah Melayu menjadi faktor utama dalam kelebaran negeri 
awal seperti, Ho-lo-ta, Tan-tan dan Chih-tu. Wujud beberapa pusat penempatan manusia sejak Neolitik. 

Masyarakat Neolitik mula membuat hubungan perdagangan dengan masyarakat lain di Asia Tenggara, 
dan dengan pedagang China dan India. Hubungan perdagangan ini mungkin bermula semenjak 5000-
4000 tahun dahulu (F.L. Dunn, 1975). Hubungan ini wujud kerana semenjak perkembangan dalam 
perdagangan laut akibat daripada kemajuan dalam teknologi membina perahu dan kapal layar dan 
pengetahuan menggunanya. Dengan berkembangnya perdagangan awal antara Timur dan Barat maka 
pusat penempatan di Kelantan itu menjadi lebih maju dan berkembang melahirkan Zaman Logam ke 
taraf beberapa buah negeri kecil mungkin sejak daripada abad lima Masihi. Negeri kecil ini mengasaskan 
sistem politiknya kepada sistem yang bercorak keindian bagi kepentingan status dan kedudukannya di 
zaman itu. Untuk menguatkan lagi kedudukan ekonomi dan dalam pergolakan politik antara negeri di Asia 
Tenggara pada masa itu negeri-negeri kecil itu membuat hubungan dengan negeri China.

Daripada catatan-catatan penulis China kita dapat melihat secara umum dan khusus tentang bentuk 
negeri-negeri kecil itu. Dari segi politik, negeri-negeri itu membuat hubungan politik dengan negeri China 
sejak zaman Emperor Wu (141-87 S.M.) (Paul Wheatley, 1947). Negeri-negeri itu telah menghantar 
beberapa perutusan ke negeri China. Tujuannya ialah untuk menguatkan kedudukannya. Tetapi bermula 
daripada abad kedua Masihi negeri-negeri itu telah dipengaruhi oleh kuasa kerajaan Funan iaitu pelaut 
yang terkuat pada masa itu. Selepas daripada abad ke-7 Masihi dengan kelemahan kuasa Funan, negeri-
negeri itu menjadi bebas tetapi kuasa penjajahnya Srivijaya. Namun demikian daripada akhir abad ke-7, 
pengaruh kerajaan Srivijaya telah mula mempengaruhi kedudukan negeri-negeri itu.

Bentuk kerajaan negeri itu di samping menunjuk ciri-ciri tempatan yang berasaskan kepada konsep 
pemerintahan keindiaan adalah teokratik. Di puncak sistem ialah raja. Di bawahnya terdapat beberapa 
orang pembesar. Bilangan pembesar itu berubah dari negeri ke negeri. Di Chih-t’u umpamanya, golongan 
Brahman memain peranan yang besar dan penting dalam adat istiadat perajaan (Paul Wheatley, 1961:26-
30). Pembesar-pembesar di negeri Chin-tu adalah seorang Sa-t’o-chia, dua orang To-na-ta-yu, tiga orang 
Chia-li-mi-chia yang berkuasa ke atas politik negeri, seorang Chu-lo-mo-ti yang berkuasa dalam hal undang-
undang jenayah, dan dalam negeri jajahan dilantik Na-ya-chia dan sepuluh orang Po-ti. Pembentukan 
kerajaan seumpama itu mungkin lahir akibat daripada kesedaran tentang peri pentingnya diinstitusikan 
dan disahkan kekuasaan raja serta juga organisasi pentadbiran negeri. Pemerintah-pemerintah itu 
sudah sedar tentang wujudnya cara menginstitusikan dan pengesahan kuasa itu melalui hubungan 
secara langsung atau tidak langsung dengan India. Mereka akan menjemput Brahman dan pendita India 
datang ke negerinya selain daripada pedagang-pedagang mulai abad lima Masihi. Walaupun ritual India 
diamalkan di kota-kota tetapi ritual yang tidak berbentuk keindian seperti upacara pengkebumian mayat 
melalui ritual burung masih juga diamalkan.

Hubungan di antara negeri awal di Asia Tenggara dengan India mungkin lahir daripada kepantasan bangsa 
Melayu sebagai pedagang laut yang bermula semenjak 200SM (Anthony Christie, 1957). Daripada laporan 
yang terdapat dalam Chien Han Shu, iaitu sebuah sumber China tentang zaman itu kita dapat gambaran 

bahawa hal itu benar. Oleh kerana kapal-kapal China belum lagi berupaya mengharungi Laut India, maka 
kapal pedagang bangsa-bangsa di Asia Tenggara yang membawa mereka ke India di abad-abad sebelum 
abad keempat. Bangsa yang digelar “barbarians” oleh penulis China dalam Chien Han Shu itu meliputi 
bangsa Yueh di China Selatan, dan termasuklah bangsa Cham, Proto-Melayu dan India. Bangsa-bangsa 
di Asia Tenggara digelar sebagai Kun-lun oleh orang-orang China. Ungkapan nama yang sama bagi 
bangsa-bangsa di Asia Tenggara juga muncul dalam teks Periplus of Erythrean Sea (Anthony Christie, 
1957), yang ditarikhkan kepada abad kedua Masehi. Sarjana-sarjana mempercayai bahawa ungkapan 
nama itu memberi maksud yang sama dengan kun-lun dan san dengan ungkapan Qumr dan waq-waq 
(atau uaq-uaq atau wak-wak) yang terdapat dalam teks Arab.

Kepercayaan tentang kepurbakalaan perdagangan yang diusahakan oleh orang-orang berbangsa Melayu 
dinyatakan oleh Miller (Kenneth R. Hall and John K. Whitmore, 1976). Belaiu telah membina semula 
sejarah perdagangan orang-orang Melayu dengan Afrika Timur melalui Laut Hindi. Ianya diasaskan 
kepada keterangan dalam buku Natural History oleh Pliny. Pada kepercayaan Miller, hasil Asia Tenggara 
seperti kapur barus dijualkan kepada orang-orang Arab. Chien Han Shu juga menyebutkan bahan-bahan 
yang tidak terdapat di negeri China diperolehi daripada Asia Tenggara dan ditukar dengan emas dan 
sutera China.

Hubungan perdagangan di antara India dan masyarakat di Asia Tenggara yang bermula sejak zaman 
prasejarah dapat disahkan. Hasil sastera Hindu dan Buddha, walaupun tidak dapat mengesahkan 
dengan tepatnya tentang pengetahuan orang-orang di India berhubung dengan tempat yang dilawati 
oleh pedagang-pedagang India pada awal-awalnya tetapi dengan terlahirnya Jatakas, Brahatkatha, 
Arthasastra dan Milinda-panha dalam bentuk yang wujud pada hari ini, pengetahuan geografi orang-
orang India tentang Asia Tenggara mula menjadi lebih jelas (Paul Wheatley, 1961). Daripada sesetengah 
cerita dalam sastera-sastera Buddha-Hindu terdapatlah kisah tentang kedatangan pedagang India ke 
Asia Tenggara dan pedagang Asia Tenggara ke India. Sebuah daripada teks Jatakas menceritakan 
tentang pelayaran ke Suvarnnabhumi daripada Bharukaccha dibuat sebagai membalas lawatan yang 
dibuat oleh saudagar daripada Suvarnnabhumi. Walaupun sarjana-sarjana tidak dapat mengesah 
dengan tepatnya di mana terletak Suvarnnabhumi, tetapi kita boleh terima iaitu Semenanjung Tanah 
Melayu terletak di Suvarnnabhumi itu. Secara tidak langsung kerana kedudukan negeri Kelantan itu, yang 
strategik di Semenanjung Tanah Melayu, maka sudah pasti ia juga menerima tempias daripada hubungan 
perdagangan antarabangsa di masa itu.

Kesultanan Awal Di Kelantan

Kajian yang difokus dalam kertas kerja ini ialah terhadap 3 Sultan Kelantan dari era Sultan Long Yunus 
Ibni Almarhum Sultan Long Sulaiman (1762-1798), Sultan Muhamad IV Ibni Almarhum Long Kundor, 
Sultan Yahya Petra Ibni Almarhum Sultan Ibrahim (1975-1979). Pemilihan mereka itu berasaskan kepada 
sumbangan mereka terhadap pembangunan negeri Kelantan khasnya dan rakyatnya secara umumnya.

3.0

Long Yunus Ibni Almarhum Sultan Long Sulaiman

Long Yunus adalah sultan yang dipilih kerana baginda dipercayai sebagai pemerintah yang pertama dapat 
menyatukan negeri Kelantan yang diperintah oleh ramai pemerintah iaitu sebuah negeri yang berpecah. 
Baginda adalah pengasas negeri Kelantan yang dapat kita lihat pada hari ini.

Namun sebelum itu negeri Kelantan berpecah kepada beberapa bahagian. Antaranya ialah kerajaan 
Jembar dan lain-lain lagi. Waktu beliau naik takhta Kelantan diperintah oleh dua orang raja. Satu ialah 
kerajaan Limbat dan satu lagi kerajaan di Kota Bharu. Yang memerintah di Limbat ialah Long Ghaffar dan 
Long Yunus memerintah di Kota Bharu. Long Ghaffar memerintah dari kawasan Sungai Pasir Tumbuh 
sampai ke Besut dan Long Yunus memerintah di Kota Bharu sampai ke Pasir Tumbuh. Namun dua 
keturunan sahaja, Raja Limbat dapat perhatian. Ini kerana Raja Limbat ketiga menerima lantikan di Kota 
Bharu sebagai Menteri sahaja. Maka selepas Tengku Menteri mangkat maka keturunan Long Ghaffar 
tidak lagi mengawal kawasan Limbat sehingga Besut. Kawasan tersebut terletak di bawah Kota Bharu 
sehingga ke hari ini. 

Maka sumbangan yang besar Long Yunus ialah menyatupadu Kelantan menjadi sebuah kerajaan seperti 
hari ini. Imam atau Mufti kepada kerajaan LImbat ialah Nik Hassan bin Nik Ali.

Long Yunus ada ramai anak. Mereka ialah Long Tan, Long Jenal, Long Ismail, Long Muda, Long Yusof, 
Long Pandak, Che Ku Penambang, Che Ku Nawi (Che Ku Wan Teh), Che Ku Telur, Che Ku Tuan Nomah 
dan Che Ku Wok. Anak-anak baginda yang lain antaranya ialah Long muhamad (Sultan Muhamad 1). 
Semasa baginda mangkat dalam tahun 1798 terdapat perbalahan tentang penggantinya. Maka Sultan 
Mansur terpaksa campur tangan dan Tengku Muhamad dilantik sebagai Sultan kerana pelantikan perlu 
dibuat sebelum Sultan dikebumikan. Sultan Zainal Abidin II, Terengganu menjalankan upacara penabalan 
itu. Sultan Zainal Abidin II adalah anakanda Sultan Mansur Terengganu. Emak kepada Sultan Zainal 
Abidin II adalah kekanda kepada Tengku Muhamad.

Sultan Muhamad II, Long Senik Mulut Merah Ibni Almarhum Long Tan Temenggong (1836 – 1886). Selepas 
mangkat Sultan Muhamad I, diganti oleh Sultan Muhamad II (Long Senik Mulut Merah). Namun sebelum 
baginda sempat ditabalkan, Long Jenal telah mengisytiharkan dirinya sebagai Sultan bergelar Yam Tuan 
Kelantan. Maka berlakulah perang saudara. Tetapi Long Jenal melantik Long Senik Penambang, Raja 
Penambang, Bendahara. Tetapi usaha itu sia-sia kerana pelantikan Sultan Muhamad II direstui oleh 
Raja Siam. Maka akhirnya Sultan Muhamad II menang dalam peperangan mulai dari tahun 1839 dan 
dilantik sebagai Sultan Kelantan dalam tahun 1839 dan dianugerah oleh Raja Siam Rama III (1824 – 
1851) beberapa alat kebesaran dan diantaranya Phya Pipit Pakdi. Tengku Limbat dilantik sebagai Engku 
Perdana Menteri Tengku Long Senik sebagai Tengku Seri Indera Mahkota dan Tuan Bangsa sebagai Raja 
Muda (Mohd Zaini Saleh, 1987).

4.0

Untuk mengatasi masalah perebutan kuasa tersebut wakil Raja Siam Ligor menghantar 2 wakil ke 
Kelantan. Wakil tersebut membawa mereka ke Selatan Thailand. Tengku Senik Sultan Penambang diberi 
gelaran Sultan Dewa Phya Chao Puan dilantik sebagai Raja Janbi di Patani (Mohd Zaini Saleh, 1996). 
Namun Patani itu digulingkan oleh Raja Siam dalam tahun 1902 dan seterusnya dihapuskan kerajaan 
Patani.

Kemajuan Zaman Sultan Muhamad ii

Di bawah pemerintahan baginda kerajaan Kelantan bertambah mantap dan bersatu. Kawasan Istana 
baginda di Pulau Saba dipertengahkan dengan membina sebuah parit besar dalam tahun 1840. Panjang 
parit tersebut ialah 3½ batu. Namun tebing timur Sg. Kelantan mengalami erosi dan akhirnya Istana di 
Pulau Saba dipindahkan ke Timur Pulau Saba dan kebun Menseta (Padang Merdeka). Bangunan diberi 
atas tanah seluas 40 ekar dan dinamakan Balai Besar. Beberapa adat istiadat diadakan di Balai Besar.

Pemerintahan Sultan Muhamad II berpaksikan agama Islam. Hukum Hudud diperkenalkan. Mereka 
yang bersalah kerana mencuri dipotong tangannya. Namun mereka boleh membayar denda sebanyak 
RM200.00. Dalam tahun 1867, Sultan memerintah dibina surau baru di atas tapak surau Muhamadiah. 
Surau ini dibina sekali lagi dalam tahun 1925 dengan mengguna simen dan bata.

Sultan Muhamad II memperkenal sistem pemilikan tanah. Setiap pemilik tanah wajib mendaftar tanah 
miliknya. Justeru itu Kelantan menjadi bertambah maju. Sultan Muhamad II mangkat dalam tahun 1886 
diganti oleh anakanda baginda iaitu Long Sulong atau Sultan Ahmad sehingga 1889.

5.0

Almarhum Sultan Yahya Petra Ibni Almarhum Sultan Ibrahim (Sultan Kelantan 1960 – 1979 Dan 
Yang Dipertuan Agong Malaysia 1975 – 1979)

Baginda dipilih kerana baginda adalah Raja Kelantan yang pertama memegang jawatan Duli Yang Maha 
Mulia Yang Di Pertuan Agong Malaysia semenjak tahun 1975 sampai ke tahun 1979. Baginda dilahirkan 
pada pukul 4.00 petang bulan Disember 1917 di Istana Balai Besar, Kota Bharu dan dilantik menjadi Sultan 
pada 10 Julai 1960 untuk menggantikan ayahandanya Sultan Ibrahim yang mangkat. Baginda dibesarkan 
oleh bapa saudaranya Almarhum Sultan Ismail. Semasa kanak-kanak baginda mempelajari agama dan 
belajar di sekolah Francis Light Penang. Dalam tahun 1934 baginda belajar di England sehingga tahun 
1939.

Baginda mengahwini Yang Mulia Tengku Zainab binti Tengku Muhamad Petra pada 4 Jun 1939. Melalui 
perkahwinan tersebut baginda dikurniakan seorang putera dan enam puteri. Anakanda baginda Tengku 
Ismail menaiki takhta pada tahun 1979 apabila Sultan Yahya Petra mangkat.

6.0

Yang Teramat Mulia Tengku Yahya Petra telah dianugerahkan dengan gelaran Tengku Temenggong dan 
D.K. oleh Sultan Ismail pada 21 Julai 1939 (Mohd Zain Saleh, 1996). Dalam zaman pemerintahan Sultan 
Yahya Petra beberapa peristiwa penting berlaku. Antaranya :

1.1 Pembentukan Malaysia pada 16 September 1963. Ia terdiri daripada Persekutuan Tanah Me 
 layu Singapura, Sabah dan Sarawak. Namun Singapura dikeluarkan daripada Malaysia dalam 
 tahun 1965. PAS juga menentang pembentukan Malaysia dan usaha PAS untuk mahkamah 
 mengisytiharkan pembentukan Malaysia tidak sah oleh mahkamah tidak berjaya berasaskan 
 isu kerajaan Parti Perikatan tidak memohon kebenaran Raja-raja Melayu dalam penubuhan 
 Malaysia. 

1.2 Pilihanraya ketiga diadakan pada 25 April 1964 di mana PAS menang untuk memerintah 
 Kelantan. 

1.3 Pilihanraya ke Empat diadakan pada 10 Mei 1968. PAS menang di Kelantan dan keputusan
 nya PAS boleh memerintah di Kelantan tetapi kerana berlaku rusuhan 13 Mei 1969 maka 
 pemerintahan di seluruh negara diletakkan di bawah Undang-undang Dharurat. Namun mulai 
 daripada tarikh tersebut pemerintahan berbagai parti wujud di Malaysia dan kerana kerjasama 
 parti politik keadaan kembali tenteram. Berikut dengan ini dalam pilihanraya 24 Ogos 1974 di 
 Kelantan, UMNO, PAS dan MCA bertanding atas tiket Barisan Nasional dan menang hampir 
 keseluruhan kerusi di Kelantan. Dato’ Mohd Nasir dilantik menjadi 

 Menteri Besar. Usaha untuk menyatukan Menteri Besar Kelantan dalam tahun 1977 tidak Ber
 jaya. Kelantan diletak di bawah pemerintahan Dharurat pada 8hb November 1977 dan pemer
 intahan Dharurat itu tamat pada 10 Februari 1978. Dalam tahun 1980, Pilihanraya diadakan di 
 Kelantan dan dengan kemasukan Parti Berjasa dan PAS di luar, Barisan Nasional menang dan 
 Dato’ Haji Mohamad Yaacob dilantik Menteri Besar. 

1.4 Dalam tahun 1966, kerajaan Kelantan telah membentuk State Economic    
 Development Corporation (SEDC). Peranannya membangun Kelantan. Antara  projek yang 
 dijalankan : 

  Membina bangunannya di Jalan Maju, Kota Bharu bernilai RM500,000.00 

  Membina bangunan pengakap di Jalan Suara Muda, Kota Bharu dengan harga 
  RM100,000.00 

  Membina Kompleks Kebun Bunga (Taman Sekebun Bunga) dijalan Tok Hakim dengan 
  kos RM1 juta termasuk harga tanah. 

  Membina Hotel Murni di jalan Tok Pati dan Jalan Raja Muda 

  Membina kedai tiga tingkat terdiri daripada pejabat dan kedai dengan perbelanjaan  
  RM400,000.00 termasuk kos tanah. 

  Membina kedai 5 tingkat di Jalan Maju dengan harga RM600,000.00 termasuk tanah. 

  Membina perumahan dan kedai di Jalan Bayam dengan wang pinjaman RM10 juta dari
  pada kerajaan Pusat melalui enakmen kerajaan Kelantan. SEDC telah dijadikan badan 
  korporat dengan kos capital sebanyak RM150,000.00. melalui SEDC Kelantan memban
  gun di waktu pemerintahan Sultan Yahya Petra (Mohd Zain Saleh, 1996). 

Dalam waktu pemerintahan Sultan Yahya Petra beberapa perkara penting berlaku :

 i. Anugerah Al Ibrahim di perkenalkan pada 10 Disember 1967. 

 ii. Dalam aspek pertanian, Air Lanas Scheme diperkembangkan di bawah program Ran 
  cangan Luar Bandar. 

 iii. Perancangan Tali Air Kembar melibatkan 484 batu peparitan, 7 batu benteng di sekitar 
  Sg. Kelantan dan 1900 bangunan berkait dengan irigasi dan peparitan.Kos pembi
  naan sekitar RM75 juga ditanggung oleh kerajaan pusat tetapi rancangan itu diutara
  kan oleh kerajaan negeri.

 iv. Rancangan Irigasi Lemal dimulakan dalam tahun 1960 dan dilancar oleh Almarhum 
  Duli Yang Maha Mulia Sultan Yahya Petra pada 5 Oktober 1968. Mulai daripada 1 
  Januari 1969, Lembaga Lesen Padi dan Beras mula beroperasi. 

Dalam waktu pemerintahan Almarhum Sultan Yahya Petra, beberapa rancangan lain dilaksanakan oleh 
kerajaan Pusat di Kelantan. Antaranya Persatuan Peladang Malaysia, Lembaga Pembangunan Tanah, 
Lembaga Pembangunan Selatan Kelantan, Taman Sekebun Bunga, Perumahan dna Pendidikan. 
Kesemuanya berlaku dalam waktu pemerintahan Almarhum Sultan Yahya Petra. Antara usaha itu ialah 
pembukaan Pasar di Wakaf Siku, pembesaran Stesen Keretapi Wakaf Bharu, Rancang Luar Bandar, 
Polis, Stesen di Machang dan lain-lain.

Kesimpulan

Sejarah negeri Kelantan seperti negeri lain di Malaysia amat panjang. Permulaannya ialah di zaman 
prasejarah lagi. Tapak-tapak zaman prasejarah terdapat di Ulu Kelantan iaitu di Gua Cha, Gua Mentari, 
Gua Choras dan Gua Musang. Kerajaan awal juga terdapat di Chih-tu (Tanah Merah) dan beberapa tempat 
lagi. Namun penyelidikan oleh Ankar Rentse di lembah Sungai Kelantan menemui tembikar perdagangan 
semenjak Zaman Sung. Berdasarkan sejarah penempatan di Kelantan Sungai Galas juga kaya dengan 
bijih emas yang menarik ramai penduduk China untuk berhijrah dan menghuni kawasan tersebut.

Berdasarkan catatan Ching, Kelantan telah menjalin hubungan dengan China semenjak kerajaan Chih-tu 
iaitu sekitar abad ke 7 Masihi dan Kelantan telah diketahui wujud dengan nama Ho-lo-tan, Chi-lan-tan dan 
nama lain semenjak zaman protosejarah lagi.

Tetapi Kelantan seperti hari ini dipercayai wujud apabila Long Yunus menaiki takhta pada abad ke 18 
Masihi. Daripada keturunan beliau Kelantan wujud sebagai kerajaan seperti hari ini. Sultan yang dipilih 
dalam esei ini kerana usaha mereka dalam menyatupadukan negeri dan mewujudkan pembangunan 
di Kelantan. Mereka itu ialah Almarhum Sultan Long Ghaffar, Sultan Ahmad II dan Sultan Yahya Petra. 
Almarhum Sultan Yahya Petra dipilih di atas dasar baginda adalah Sultan Kelantan yang pertama dilantik 
menjadi Yang Di Pertuan Agong serta pembangunan di Kelantan di bawah baginda.

7.0

Duli Yang Maha Mulia Sultan Yahya Petra
Yang Di Pertuan Agong Malaysia

1975 - 1979

Yang Maha Mulia Raja Perempuan
Zainab binti Tengku Muhammad Petra

Permaisuri Agong Malaysia
1975 - 1979

Rajah 1: Gambar Duli yang maha Mulia Sultan dan Yang Maha Mulia Raja Perempuan

